
IN MEMORIAM

Проф. д-р AHACTAC ЛАКОСКИ

(07 октомври 1956 година, Охрид 
-  23 август 2002 година, Скопје)

На 23 август претпладне физички не напушти нашиот колега, 
еминентен педагог и брилијантен професор, универзитетскиот профе- 
сор Анастас Лакоски.

Проф. д-р Анастас Лакоски е роден на 07.10.1956 година во Охрид, 
имаше долг и плодотворен пат низ разни образовни институции низ 
бившите југословенски простори, почнувајќи од Струга, градот на 
неговото детство, преку Белград каде што завршува средно училиште 
и Воена Академија, до комплетирање на магистерските студии на 
Институтот за радиологија во Сараево, па cè до докторирањ ето од 
областа на молекуларната генетика на Универзитетот во Љубљана. 
П атот на Лакоски е константа, нагорна линија означена со блескави 
резултати, но и со голем број на колеги и соработници кои го прифа- 
ќаат како драг и респектиран колега.

Н а нашиот факултет, или поточно на Институтот за одбрана 
Лакоски доаѓа во 1984 година по напуштањето на воениот школски 
центар во Крушевац и Сараево. Преку сопственото научно изградување 
и созревање, Лакоски на најдобар начин помогна да зајакне научниот 
потенцијал на Институтот за одбрана, a подоцна и на Институтите за 
психологија и дефектологија, претставувајќи пример par excellance и за 
помладите колеги и за студентите. Професорската дејност на Лакоски 
најдобро ja осведочуваат бројни генерации на студенти. Тој беше еден 
од професорите чиј висок углед не ги оддалечуваше студентите, туку 
напротив. Неговата врата беше ширум отворена во секое време. Токму

затоа импонира и неговиот богат научен опус од областа на заштитата 
од зрачењ а  , хумана ген ети ка  и ц и тоген етски те  еф ек ти  на 
јо н и зи р ач к и те  зрачењ а. К ако  истраж увач  партиципирал  во 
истраж увачки тимови на И нститутот за нуклеарни науки „Борис 
К идрич“ во Винча, СРЈ, И нститутот за медицински истражувањ а 
наУ ниверзитетот во Загреб , Р. Х рватска и И нститутот „Јож еф  
Ш теф ан“ одделението за нуклеарна физика на У ниверзитетот во 
Љубљана, Р. Словенија. З а  студентите по одбрана, Лакоски остави 
траен  п атоказ со својот уч еб н и к“ А том ско-б и олош ка-хем и ска  
одбрана“, a за студентите од другите институти, и за колегите од 
Универзитетот, учебниците „Хумана генетика“ и „Психогенетика“. 
П лодовите на научниот самопрегор на Лакоски ќе не следат и по 
неш вата смрт, и наскоро го очекуваме и учебникот по „Нуклеарно 
оружје“.

Научната продукција на колегата Лакоски ги надминува грани- 
ците на Република Македонија.

Тој беше пионер во поттикнувањето и развојот на научно-истра- 
жувачкиот интерес во, за Македонија, млади научни дисциплини. Токму 
затоа хоризонтите на неговото творештво нужно беа пошироки, па 
трудовите му беа објавувани во Хрватска, Југославија, Словенија, и во 
низа меѓународни кругови презентира резултати на македонската наука, 
што е своевиден херојски чин, знаејќи ги тешкотиите и проблемите со 
кои ce соочува научната сфера во нашата сиромашна земја.

Проф. Анастас Лакоски ќе остане, запомнет како брилијантен 
едукатор. Ние, неговите колеги, од него научивме многу, за меѓусебниот 
респект, за колегијалноста и солидарноста, за почитувањето на поста- 
рите колеги, но и за нашите студенти. Неговото дело и светол лик ќе ги 
негуваме со должна почит и љубов, a со празнината која останува зад 
него, cè уште не сме нашле одговор како ќе живееме со неа.

Марина Мширевска


